
Respublikasi ~ Prezidenti  huzuridagi  Davlat
boshqaruvi akademiyasi;

Mavlanov Uktam Maxmasabirovich - tarix fanlari
doktori, professor, O‘zbekiston Respublikasi
Prezidenti huzuridagi Davlat boshqaruvi
akademiyasi;

Xazratkulov Abror - tarix fanlari doktori, dotsent,

Xudoyqulov Sadirdin Karimovich - iqtisodiyot
fanlari doktori, dotsent, Toshkent davlat iqtisodiyot

doktori, dotsent, O‘zbekiston Respublikasi Bojxona

Utemuratov Maxmut Ajimuratovich - yuridik fanlar
nomzodi, professor, Toshkent davlat yuridik

nomzodi, professor, Toshkent davlat yuridik

Yusupov Sardorbek Baxodirovich - yuridik fanlar
doktori, dotsent, Toshkent davlat yuridik
universiteti;

Amirov Zafar Aktamovich - yuridik fanlar doktori
(PhD), O‘zbekiston Respublikasi Sudyalar oliy
kengashi huzuridagi Sudyalar oliy maktabi;

Jo'rayev Sherzod Yuldashevich - yuridik fanlar
nomzodi, dotsent, Toshkent davlat yuridik
universiteti;

Babadjanov Atabek Davronbekovich - yuridik fanlar
nomzodi, dotsent, Toshkent davlat yuridik
universiteti;

Normatov Bekzod Akrom o‘gli — yuridik fanlar
bo‘yicha falsafa doktori, Toshkent davlat yuridik
universiteti;

Rahmatov Elyor Jumaboyevich — yuridik fanlar
nomzodi, Toshkent davlat yuridik universiteti;

Ibragimova Gulnora Xavazmatovna - pedagogika
fanlari  doktori, professor, Toshkent davlat
igtisodiyot universiteti;

Zakirova Feruza Maxmudovna - pedagogika fanlari
doktori,  Toshkent  axborot  texnologiyalari
universiteti huzuridagi pedagogik kadrlarni gayta
tayyorlash va ularning malakasini oshirish tarmoq
markazi;

Kayumova Nasiba Ashurovna - pedagogika fanlari
doktori, professor, Qarshi davlat universiteti;

Taylanova Shoxida Zayniyevna - pedagogika fanlari
doktori, dotsent;

Jumaniyozova Muhayyo Tojiyevna - pedagogika
fanlari doktori, dotsent, O‘zbekiston davlat jahon
tillari universiteti;

Ibraximov Sanjar Urunbayevich - pedagogika fanlari
doktori, Iqtisodiyot va pedagogika universiteti;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD), Samarqand
davlat universiteti;

Bobomurotova Latofat Elmurodovna — pedagogika
fanlari ~ bo‘yicha falsafa doktori (PhD),
Samarqanddavlatuniversiteti.

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni gayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti, Amaliy psixologiyasi
kafedrasi mudiri;



Atabayeva Nargis Batirovna - psixologiya fanlari
doktori, dotsent, Nizomiy nomidagi Toshkent davlat
pedagogika universiteti;

Shamshetova Anjim Karamaddinovna - psixologiya
fanlari doktori, dotsent, O‘zbekiston davlat jahon
tillari universiteti;

Qodirov Obid Safarovich - psixologiya fanlari doktori
(PhD), Samarkand viloyat IIB Tibbiyot bo‘limi
psixologik xizmat boshlig'i.

22.00.00- SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar
doktori, dotsent, O‘zbekiston milliy universiteti
kafedra mudiri.

OAK Ro‘yxati

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil

bo'yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy

nashrlar ro‘yxatiga kiritilgan.

“Ijtimoiy-gumanitar fanlarning dolzarb
muammolari” elektron jurnali 2020-yil
6-avgust kuni 1368-sonli guvohnoma bilan
davlat ro‘yxatiga olingan.

foydalanish imkoniyatlarini kengaytirishda muhim omil sifatida ko‘rib chiqiladi.

Kalit so‘zlar: geografiya ta’'limi, loyihalash kompetentligi, innovatsion pedagogika, interaktiv metodlar, kasbiy
tayyorgarlik.

DOI: https://doi.org/10.47390/SPR1342V5SI12Y2025N44

Kirish. Hozirgi kunda Yangi O’zbekistonda oliy ta’limni takomillashtirish sharoitida aniq
metodologik asoslarni izlash dolzarb tus oldi. Pedagogik ta’lim muammolarini tahlil qilish
jarayonida metodologik asos sifatida pedagogik loyihalash namoyon bo’ladi.

Jamiyatning axborot jamiyatiga o'tishi ijtimoiy institutlarning yo‘qolishi va qayta
tuzilishi jarayonlari bilan uzviy bog‘liq bo‘lib, ushbu davr ta’lim tizimidan bo‘lajak geografiya
o‘gituvchilarining mehnat bozorining yangi sharoitlariga moslashuvchanligini ta’'minlashni
talab qiladi. Shu bois, zamonaviy ta'lim strategiyalari pedagogik jarayonni innovatsion
tamoyillar asosida tashkil etishni taqozo etadi.

Bo‘lajak geografiya o‘gituvchilarining kasbiy faoliyati ularning iqtidori, qobiliyatlari va
shaxsiy qiziqishlarini rivojlantirish negizida shakllanishi zarur. Bu jarayon nafagat an’anaviy
bilim berish bilan cheklanmay, balki ularda mustagqil tadqgiqot olib borish, ijodiy tafakkur qilish
va 0z pedagogik faoliyatini takomillashtirish ko‘nikmalarini rivojlantirishni ham o‘z ichiga
olishi lozim. Shu nuqtai nazardan, loyihaviy yondashuvning ahamiyati ortib bormoqda, chunki

u o‘qituvchilarni nafaqat nazariy bilim bilan ta’'minlaydi, balki ularni real muammolarni hal
qilishga yo‘naltiradi.

Loyihalash kompetentligini optimallashtirish bo‘lajak geografiya o‘qituvchilarining
o‘quv jarayonidagi ishtirokini faollashtirish, ularning innovatsion pedagogik texnologiyalarni
qo‘llash malakalarini mustahkamlash va kasbiy samaradorligini oshirish imkonini beradi. Shu
sababli, bo‘lajak geografiya o‘gituvchilarining loyihalash kompetentligini rivojlantirish
muammosi ta'lim tizimida doimiy ravishda dolzarb masala sifatida e’tibor markazida
golmogqda [1].

Bugungi kunda oliy ta’lim muassasalari oldiga qo’yilayotgan maqsadlarga erishish,
bo’lajak geografiya o‘qituvchilarining pedagogik faoliyatini tashkil etish, ularni bilimli, odobli,
e'tiqodli, mehnatsevar, barkamol inson qilib o’stirish o’qituvchi-pedagog zimmasiga
yuklatiladi. Yurtimizda faol, intiluvchan, iqtidorli va yuksak ma’naviy-axloqiy fazilatlarga ega,
zamonaviy bilim hamda kasblarni chuqur egallagan — bugungi va ertangi kunimizning hal
qiluvchi kuchi bo’lgan yoshlarni voyaga yetkazish uchun barcha shart-sharoit va imkoniyatlar
yaratilgan[2]. Bugungi kunda fan va texnika rivoji ta’lim va uning natijalariga qo’yiladigan
talablarni tubdan o’zgartirishni talab etmoqda. Shunga asosan, yangi avlod standartlarini
yaratish Bo‘lajak geografiya o‘qituvchilarining oldiga muhim vazifa qilib qo’yilmoqda.

Mavzuga oid adabiyotlarning tahlili. N. V. Maminova va 1. S. Ivanova, I. D. Chechel
tadqiqotlarida “loyiha usuli — bu haqiqiy bilimlarni birlashtirish emas, balki ularni qo’llash va
yangilarini o’zlashtirishga qaratilgan pedagogik texnologiya” deb izohlangan.

E.S. Polatning ta’kidlashicha, “loyiha wusuli talabalar bilim va konikmalarini
rivojlantirish, oz bilimlarini mustaqil ifodalash, axborot makonida erkin harakat qilish,
shuningdek, tanqidiy va ijodiy fikrlash qobiliyatlarini shakllantirishga asoslangan.” Ushbu usul
nafaqat o‘quv jarayonining samaradorligini oshirish, balki talabalarning ilmiy izlanish va ijodiy
yondashuvlarini rag‘batlantirish vositasi sifatida ham e’tiborga molikdir.

Agar biz loyiha usulini pedagogik texnologiya sifatida tahlil giladigan bo‘lsak, u oz
mohiyatiga ko‘ra ijodiy yondashuvga asoslangan tadqiqot va muammoli ta’lim usullarining
sintezini 0z ichiga oladi. Bu texnologiya talabalarga an’anaviy bilimlarni o‘zlashtirish bilan
birga, real muammolarni hal qilish ko‘nikmalarini rivojlantirish imkonini beradi. Shuningdek,
loyiha usuli o‘qitish jarayonida mustagqillikni ta’'minlash, axborotni mustaqil izlash va tahlil
qilish, shuningdek, olgan bilimlarini amaliyotda qo‘llashga yo‘naltirilganligi bilan ajralib turadi.

Ushbu metodning asosiy afzalliklaridan biri - o‘quvchilarning o‘zini-o‘zi rivojlantirishga
bo‘lgan qiziqishini oshirish va ularning mantiqiy, tanqidiy hamda ijodiy tafakkurini
shakllantirishdan iborat. Zamonaviy ta’lim tizimida loyiha usuli nafaqat o‘quv jarayonini
interfaol qilish, balki talabalarni mustaqil gqaror gabul qilishga va jamoaviy ishlashga
o‘rgatishning samarali vositasi sifatida qaraladi.

N. A. Fateeva, T. N. Kanatnikova ta’kidlashlaricha, loyiha usulini amalda qo’llash bo’lajak
o’qituvchining pozitsiyasini tubdan o’zgartirishga olib keladi. U bilim tashuvchisidan tadqiqot
faoliyati tashkilotchisiga aylanadi, shuningdek, loyiha wusuli yordamida o’qitiladigan
auditoriyaning psixologik iqlimi tubdan o’zgaradi|[3].

Hozirgi vaqtda o’qituvchilarning loyihalash kompetentligini tashkil etishni ilmiy
asoslash uchun ma’lum nazariy qarashlar mavjud bo’lib, ta’limni modernizatsiya qilish
masalalari G. V. Atamanchuk, V. G. Afanasev, D. M. Gvishiani, T. M. Davydenko, I. R. Lazarenko,
0. E. Lebedev, L. A. Mokretsova, 1. K. Shalaev, T.I. Shamova tadqiqotlarida tahlil gilingan.

Loyihalash muammolari tadqiqotchilari bu faoliyatning ijodiy turdaligi hagidagi fikrni
quvvatlaydilar. PJXill, ijodiyotni “fikrning ma’lumlar chegarasidan tashqari tomonga
muvaffaqiyatli uchishidir”, “loyihalay olish - bu bir vaqtda xam fan va ham san’atdir” deb
umumlashtiradi, ya’'ni ham ilmiy va ham amaliy ijodiyotning belgilariga egadir.

Loyihaviy faoliyat yangilanish darajasiga oiddir, chunki u borligni o’zgartiradi, tegishli
texnologiya negizida quriladiki, uni o’zgartirish, o’zlashtirish va takomillashtirish mumkin.
Loyihalash asoslarini o’zlashtirish dolzarb, chunki, birinchidan, mazkur texnologiya ta’lim
tizimini tashkil qilishning barcha bosqichlarida keng qo’llanishga ega[4]. Ikkinchidan, ijtimoiy
madaniyat loyihalash mantigi va texnologiyasini bilish, tahliliy, tashkiliy boshqarish
vazifalarini samarali amalga oshirishga imkon beradi. Uchinchidan, loyihaviy texnologiyalar
bo’lajak o’qituvchining raqobatbardoshligini ta’'minlaydi.

Loyihaviy faoliyat, V.S.Bezrukovaning fikricha, “bu - ta’lim oluvchilar va pedagoglarning
bo’lajak faoliyatlarining asosiy qismlarini birinchi galda ishlab chigishdan iborat”. Har qanday
loyihalash obyektining, bu pedagogik tizimmi, pedagogik jarayonmi, pedagogik vaziyatmi,
uning asosiy qismi — uning ishtirokchilarining faoliyati hisoblanadi[5]. Shuning uchun, birinchi
navbatda, o’qituvchi va ta’'lim oluvchining faoliyati loyihalashtiriladi. Loyihalash istalgan
pedagogning (tashkilotchilik, bilish va muomala qila olish bilan bir qatorda) vazifasidir,
maktabda o’quv-tarbiya jarayonini texnologiyalashtirishga imkon yaratadi.

Tadqiqot metodologiyasi. Loyihaviy faoliyat quyidagilarni o0’z ichiga oladi: muammo
tahlili; maqgsadning qo’yilishi; unga erishish uchun vosita tanlash; axborotni izlash va qayta
ishlash, uni tahlil qilish va umumlashtirish; olingan natijalarni baholash va xulosalar. Loyihaviy
faoliyat rivojlantiruvchi ta’lim uslublaridan biri bo’lib, mustaqil tadqgiqotchilik ko'nikmasini
hosil qilishga yo’naltirilib (muammoning qo’yish, axborotlarni to’plash va uni gayta ishlash,
tajribasinovlar o’tkazish, olingan natijalarni tahlil qilish), ijodiy qobiliyat va mantiqiy
fikrlashning rivojlanishiga olib keladji, ta’lim jarayonida olingan bilimlarni birlashtiradi, hayotiy
muhim muammolarni mohiyatini tushunishga yordam beradi[6]. Loyihaviy faoliyatdan
kuzatilayotgan maqsad ta’lim oluvchilar tomonidan turli o’quv fanlarini o’rganish davrida
mujassamlashgan bilim, mahorat va ko’'nikmalarni tushunish va qo’llay olishdan iborat.

Tahlil va natijalar. Zamonaviy ta’lim tizimi pedagogik jarayonni innovatsion usullar
bilan boyitishni, ta'lim samaradorligini oshirishni va o‘qituvchilarning kasbiy tayyorgarligini
yangi bosqichga olib chiqishni talab gilmoqda. Shu nuqtai nazardan, bo‘lajak geografiya
o‘gituvchilarining loyihalash kompetentligini rivojlantirish muhim jarayon bo‘lib, u ularning
kasbiy faoliyatda mustaqil qaror gabul qilish, yangicha pedagogik yondashuvlarni tatbiq etish
va ta'lim jarayonida kreativ fikrlash qobiliyatlarini shakllantirishiga xizmat giladi. Ushbu
jarayon bir necha muhim magqgsadlarga yo‘naltirilgan bo‘lib, ularning har biri o‘qituvchining
kasbiy salohiyatini oshirishga qaratilgan.

Birinchi navbatda, bo‘lajak o‘qituvchilarda rejalashtirish ko‘nikmalarini
shakllantirish muhim ahamiyat kasb etadi. O‘qituvchi pedagogik jarayonda aniq maqsadlarni
belgilash, ularni amalga oshirishning asosiy bosqichlarini aniqlash hamda samarali natijaga
erishish yo‘llarini ishlab chiqish qobiliyatiga ega bo‘lishi lozim. Muvaffaqiyatli loyihaviy faoliyat
olib borish uchun o‘gituvchi pedagogik maqgsadlarning mohiyatini anglab yetishi, ularning
mantiqiy ketma-ketligini tushunishi va o‘quv jarayoniga integratsiya qila olishi zarur.

Ikkinchi muhim jihat - axborot materiallarini izlash, tahlil qilish va qayta ishlash
ko‘nikmalarini rivojlantirish. Hozirgi kunda o‘qituvchi nafaqat darslik va an’anaviy o‘quv

materiallariga tayanishi, balki global axborot makonida mustaqil harakat qilishi, turli
manbalardan olingan ma’lumotlarni tahlil qilishi hamda ularni didaktik maqgsadlarga mos
ravishda qo‘llay bilishi zarur. Shuningdek, pedagog tanlangan axborotni saralash, ilmiy dalillar
bilan asoslash, noto‘g'ri yoki ishonchsiz ma’lumotlardan voz kechish ko‘nikmalariga ega bo‘lishi
kerak. Bu esa nafaqat o‘qituvchining kasbiy rivojlanishi, balki o‘quvchilarga sifatli va dolzarb
bilim berishiga ham zamin yaratadi.

Uchinchi asosiy omil - tanqidiy va ijodiy tafakkurni rivojlantirish. Zamonaviy ta'lim
tizimida muammoli ta’'lim metodlari va ijodiy yondashuvlar muhim o‘rin egallaydi. Bo‘lajak
o‘qituvchi pedagogik jarayonda mavjud muammolarni aniglash, ularga yangicha yondashish,
ijjodiy yechimlar ishlab chigish va innovatsion metodlardan foydalanish qobiliyatlariga ega
bo‘lishi lozim. Tanqidiy fikrlash qobiliyati o‘qituvchiga real vaziyatlarni chuqur tahlil qilish,
xatolarni aniqlash va samarali pedagogik strategiyalarni ishlab chiqish imkoniyatini beradi.
l[jodiy tafakkur esa yangi metodlarni ishlab chiqish, innovatsion dars usullarini sinovdan
o‘tkazish va o‘quv jarayonini qizigarli hamda samarali tashkil etishda katta ahamiyatga ega.

Shuningdek, bo‘lajak o‘qituvchilar yozma va analitik hisobot tuzish qobiliyatiga ega
bo‘lishi lozim. Pedagog ish jarayonida bajarilgan loyihalar natijalarini hujjatlashtirish, reja
asosida ishlash, oz faoliyatini ilmiy-nazariy jihatdan asoslash va aniq dalillar bilan
mustahkamlash ko‘nikmalarini rivojlantirishi kerak. Bu esa yozma madaniyatni shakllantirish,
ma’lumotlarni tizimli yondashuv asosida taqdim etish va ta’lim jarayonida nazariy hamda
amaliy bilimlarning uyg‘unlashuvini ta’'minlaydi. O‘qituvchi o'z hisobotlarida nafaqat axborotni
yetkazishi, balki uni tahliliy fikr yuritish asosida talqin qilishi ham muhim sanaladi.

Oxirgi, biroq eng muhim jihatlardan biri - mas’uliyat va ishga ijobiy munosabatni
shakllantirishdir. Bo‘lajak o‘qituvchi o'z kasbiy faoliyatiga ijodiy yondashishi, tashabbuskor
bo‘lishi, 0z ustida muntazam ishlashi hamda loyihalarni belgilangan rejaga muvofiq tarzda o‘z
vaqtida bajara olishi kerak. Pedagogik faoliyat jiddiy mas’uliyat talab qgiladigan soha bo‘lib,
unda rejalashtirilgan ishlarni aniq vaqtga muvofiq bajarish, o‘quvchilarga zarur bilim va
ko‘nikmalarni yetkazish hamda doimiy ravishda o‘z kasbiy mahoratini oshirish katta ahamiyat
kasb etadi.

Xulosa qilib aytganda, bo‘lajak geografiya o‘qituvchilarining loyihalash kompetentligini
rivojlantirish - ularning kasbiy tayyorgarligini kuchaytirish, zamonaviy pedagogik
texnologiyalarni qo‘llay olish, mustaqil fikrlash va ijodiy yondashuvlarni rivojlantirishga xizmat
qiluvchi muhim omildir. Ushbu jarayon pedagogik faoliyatning samaradorligini oshirish,
o‘gituvchining raqobatbardoshligini ta’'minlash va ta’lim sifatini yangi bosqichga olib chiqgish
uchun zarur bo‘lgan kompleks yondashuvlardan biridir. Shu boisdan, ta’lim tizimida loyiha
usuliga asoslangan yondashuvni keng joriy etish, bo‘lajak o‘qituvchilarni ilmiy-tadqiqot ishlari
bilan shug‘ullanishga undash va ularning kasbiy rivojlanishini qo‘llab-quvvatlash ta’lim
tizimining ustuvor vazifalaridan biri bo‘lib golmoqda.

G.Ye.Muraveva fikricha, pedagog tomonidan loyihalash faoliyatni yuqori darajada
o’zlashtirganligini oldindan ayta olish, rejalashtirish, tuza olish va modellashtirish
ko’nikmalarini shakllanganlik darajasi belgilaydi.

0’quv mashguloti magsadining aniq bo’lishiga erishish uchun o’qgituvchidan
quyidagilarga e’tibor qaratish talab etiladi:

- darsda yuzaga keladigan didaktik jarayon ma’lum sharoit va belgilangan vaqt ichida
ta’lim magqgsadiga erishishni to’la ta’'minlay olishi;

- 0’qitish jarayonining yakuni bo’yicha maqgsadni amalga oshirish darajasi to’g‘risida
aniq xulosa chigarish imkoniyatining mavjudligi.

Zamonaviy ta’'lim jarayonida loyihalash metodlari nafagat o‘qitish samaradorligini
oshirish, balki o‘quvchilarning mustaqil izlanish va ijodiy tafakkur qilish qobiliyatlarini
rivojlantirishga xizmat qiladi. Pedagogik jarayonni loyihalashtirishning o‘zi zamonaviy
pedagogik texnologiyalardan samarali foydalanishni talab qiladi. Shu boisdan, ta’lim tizimida
loyiha usuli tobora dolzarb ahamiyat kasb etib, o‘gituvchining kasbiy tayyorgarligini
oshirishning ajralmas qismiga aylanmoqda.

Bo‘lajak geografiya o‘qituvchilarining loyihalash kompetentligini rivojlantirish -
bugungi ta’lim tizimining strategik maqsadlaridan biridir. Ushbu kompetentlik pedagoglarning
dars jarayonlarini innovatsion metodlar asosida loyihalash, zamonaviy texnologiyalarni
samarali qo‘llash va o‘quvchilarning mustaqil izlanish olib borishiga yo‘naltirilgan metodik
yondashuvlarni shakllantirish qobiliyatini oz ichiga oladi. Loyihaviy yondashuv geografiya
ta’limida muhim o‘rin egallab, o‘quv jarayonini faollashtirish, mavzularni chuqur o‘zlashtirish
hamda nazariy bilimlarni amaliyotga tatbiq etish imkoniyatlarini kengaytiradi. Shuningdek,
loyiha metodining ta’lim tizimidagi roli uning o‘quvchilarni axborotni tahlil gilish, mustaqil
qaror gqabul qilish va muammolarni hal etish ko'nikmalariga o‘rgatish imkoniyati bilan bog‘liq.
Geografiya o‘qituvchilarining loyihalash kompetentligini rivojlantirish nafagat ularning shaxsiy
pedagogik mahoratini oshirish, balki ta’lim sifati va samaradorligini yuksaltirish uchun ham
zarurdir. O‘qituvchining kasbiy tayyorgarligi fagatgina nazariy bilimlarga emas, balki 0z fanini
interfaol metodlar orqali o‘rgatish qobiliyatiga ham bog‘liqdir.

Shunday qilib, loyiha usuli geografiya ta’limida o‘quvchilarning faolligini oshirish,
mustaqil va tanqidiy tafakkur qilish qobiliyatini shakllantirish, o‘quv materiallarini hayotiy
holatlar bilan boglash va ta’lim jarayonini real muammolarni hal qilishga yo‘naltirish
imkoniyatlarini ta’minlaydi. Shu sababli, bo‘lajak geografiya o‘qituvchilarining loyihalash
kompetentligini rivojlantirish nafaqat dolzarb masala, balki ta’lim jarayonining innovatsion
rivojlanishining asosiy yo‘nalishlaridan biri hisoblanadi.

Xulosa. Loyihalash kompetentligini rivojlantirish yo‘lida bir qator muammolar mavjud
bo'lib, ularga nazariy va amaliy bilimlarning yetarlicha uyg‘unlashmaganligi, zamonaviy
texnologiyalardan foydalanish ko‘nikmalarining yetishmovchiligi hamda innovatsion
pedagogik yondashuvlarni ta’lim tizimiga to‘laqonli integratsiya qilishdagi giyinchiliklar kiradi
[7]. Bo‘lajak geografiya o‘qituvchilarining loyihalash kompetentligini rivojlantirish zamonaviy
ta’lim tizimining eng muhim yo‘nalishlaridan biri bo‘lib, uning samarali amalga oshirilishi
o‘gituvchilarning kasbiy mahoratini oshirish va ta’lim jarayonining sifatini yangi bosqichga olib
chiqish bilan chambarchas bog‘liq. Ushbu muammolarni hal etish maqgsadida ta’'lim tizimida bir
gator modernizatsiya ishlari olib borilishi zarur.

Birinchidan, ta’lim dasturlarini modernizatsiya qilish va ularni zamonaviy pedagogik
yondashuvlarga moslashtirish muhim ahamiyatga ega. O‘qituvchilarni yangi metodikalar bilan
tanishtirish, interfaol o‘qitish texnologiyalarini joriy etish va loyihaviy ta’lim tamoyillariga
asoslangan darslarni ishlab chiqish ushbu yo‘nalishda asosiy qadamlardan biridir. O‘quv
dasturlarini yangilash orqali talabalar va o’‘gituvchilar o‘rtasidagi o‘zaro hamkorlikni
kuchaytirish, mustaqil izlanish va ijodiy yondashuvni rag‘batlantirish mumkin.

Ikkinchidan, amaliy mashg‘ulotlar va treninglar orqali o‘qituvchilarning amaliy
ko‘nikmalarini oshirish talab etiladi. Nazariy bilimlarning o‘zlashtirilishi yetarli emas;

pedagoglar zamonaviy ta’lim usullaridan foydalana olish, o‘quvchilarning qizigishlarini
oshirish va ularni mustagqil tadgiqot olib borishga yo‘naltira bilish qobiliyatiga ega bo'lishlari
kerak. Shu magsadda, metodik seminarlar, maxsus o‘quv dasturlari va amaliy mashg‘ulotlar
tashkil etilishi lozim.

Uchinchidan, ragamli va interaktiv texnologiyalardan foydalanish madaniyatini
shakllantirish zamonaviy geografiya o‘qituvchisining kasbiy rivojlanishida asosiy omillardan
biridir. Axborot texnologiyalarining rivojlanishi bilan pedagogik faoliyatda zamonaviy
vositalardan foydalanish o‘gitish jarayonining sifatini oshirish imkonini beradi. Virtual
xaritalar, geografik axborot tizimlari (GAT), masofaviy ta’lim platformalari va interaktiv
vizualizatsiya vositalari o‘quv jarayonini yanada qiziqarli va samarali qiladi. Shu sabablj,
bo‘lajak o‘gituvchilarni ushbu texnologiyalardan foydalanishga o‘rgatish ham dolzarb
vazifalardan biridir.

To‘rtinchidan, o‘qituvchilarning ilmiy-tadqiqot va loyihaviy faoliyatga jalb etilishi
ularning kasbiy rivojlanishiga katta ta’sir ko‘rsatadi. Tadqiqot bilan shug‘ullanuvchi pedagog
0‘z sohasidagi eng yangi ilmiy natijalardan xabardor bo‘ladi, innovatsion yondashuvlarni ishlab
chiqgadi va o‘quvchilarga ilmiy tadqiqot olib borish metodologiyasini o‘rgata oladi. Shu sababli,
pedagoglarni ilmiy konferensiyalar, seminarlar va ilmiy loyihalarga faol jalb etish muhim
hisoblanadi.

Beshinchidan, o‘qituvchilarga metodik va ilmiy-uslubiy yordam ko‘rsatish ularning
kasbiy o‘sishiga ko‘mak beradi. Bu jarayonda ta’lim muassasalari tomonidan turli qo‘llanmalar,
ilmiy adabiyotlar, innovatsion metodika bo‘yicha tavsiyalar taqdim etilishi kerak. Shuningdek,
pedagoglarning tajriba almashish imkoniyatlarini kengaytirish, mentorlik dasturlarini yo‘lga
qo‘yish va professor-o‘qituvchilarning malakasini oshirishga qaratilgan qo‘llab-quvvatlash
mexanizmlarini ishlab chiqish talab etiladi.

Bo‘lajak geografiya o‘qituvchilarining loyihalash kompetentligini rivojlantirish samarali
ta’lim jarayonini tashkil etish, o‘quvchilarning geografik tafakkurini rivojlantirish va ularning
mustagqil tadqgiqot olib borish qobiliyatlarini shakllantirishda muhim omil bo‘lib xizmat qiladi.
Bu jarayonning muvaffaqiyatli amalga oshirilishi nafaqat o‘gituvchining kasbiy mahoratini
oshirish, balki umuman olganda ta’lim sifati va samaradorligini yangi bosqichga olib chigish
imkonini beradi. Shu bois, loyiha usulini keng qo‘llash, pedagoglarning kasbiy va innovatsion
yondashuvlarini qo‘llab-quvvatlash ta’lim tizimining strategik yo‘nalishlaridan biri bo‘lib
qolmoqda.

